
22. januar 2019 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. Naalakkersuisut Siulittaasuata Namminersorneq pillugu inatsit naapertorlugu 

suliat suut Naalagaaffeqatitsinnik suleqateqarluni ingerlassimavai? 

 

2. Namminersorneq pillugu inatsit tunngavigalugu suliat suut tullinnguullugit 

Naalakkersuisuniit ingerlanniarneqarpat? 

 

3. Aningaasarsiornikkut nunatta siuariarsimaneranik Naalakkersuisut 

oqaaseqartarnerat Namminersorlutik Oqartussat naalagaaffimmiit 

akisussaannik nunatsinnut oqartussaaffigiligassanngortitsisoqassava? 

 

4. Aningaasarsiornikkut siuariarneq inuiaqatigiinni pingaarnersiuinikkut 

sanaartugassanut sorlernut aamma ineriartornermi 

aningaasaliiffigineqartunut sunut aningaasat qaffariaataasut atorneqarpat? 

 

5. Naalakkersuinikkut aaqqissuusseqqinnerit ingerlanneqartut pingaarnerit 

annerit pingasut suut tikkuarneqarsinnaappat? 

 

6. Aningaasaqarnikkut ingerlatsinerup avataatigut Namminiilivinnissaq 

siunertarerpiarlugu suliat suut Naalakkersuisut suliaraat? 

 

(Inatsisartuni ilaasortaq Aqqaluaq B. Egede , Inuit Ataqatigiit) 

 

Tunngavilersuut: 

 

Naalakkersuisut aamma suleqatigiit oqaaseqartarnerminni aamma aningaasanut inatsimmi 

suliaqarnitsinni tunngavusumik inatsisissap suliarineqarnerata unitsinneqarnissaata 2020-imi 

pissasoq naatsorsuutigaat. Tamanna naalakkersuinikkut namminersorneq pillugu inatsimmi 

suliakkiissutaasunik sunik malitseqartitsiniarnersoq paaserusunnarpoq. Apeqqutilli qulaani 

taasakka suliat suut ingerlanneqarnersut paasiniaanerupput. Kissaatigaara Naalakkersuisut 

ullut qulit qaangiutsinnagit apeqqutit akissagaat. 

 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 

 

 


